
Pou Piblikasyon Imedya: 3 fevriye 2014 

GOUVÈNÈ CUOMO ANONSE $50 MILYON DOLA NAN ASISTANS HEAP KI DISPONIB POU FANMI KI PA 

GEN KÒB 

 

Gouvènè Andrew M. Cuomo jodi a te anonse Gouvènman FedeRal la te bay yon lòt bourad lajan nan kad 

Low-Income Home Energy Assistance Program (LIHEAP) a, sa ki ogmante total New York pou sezon chofaj 

2013-14 lan nan plis pase $366 milyon. Bourad lajan anplis sa pral pèmèt New York asire fonksyònman 

eleman alokasyon regilye ki nan Home Energy Assistance Program (HEAP) la nan mwa fevriye a. 

 

“Gwo fredi lotre jou a te aji sou fanmi nan tout eta a kap goumen pou peye bòdwo chofaj yo pou fanmi yo ka 

jwenn chalè,” te deklare Gouvènè Cuomo. “Bourad lajan anplis sa pral esansyèl nan ede Nouyòkè ki kalifye 

pou sezon sa epi mwen mande pou sila yo ki bezwen asistans pou yo aplike prese prese san pèdi tan. 

 

Jou ki te jedi a, Depatman Sante Ameriken ak Sèvis Sosyal te bay $454 milyon nan bourad lajan LIHEAP 

pou eta yo, sa ki pote $50,6 milyon anplis pou New York. Sa pote total New York pou sezon HEAP 2013-

2014 la nan $366.8 milyon. 

 

HEAP se yon pwogram ki gen bourad lajan federal epi se New York State Office of Temporary and 

Disability Assistance (OTDA) kap jere l. 

 

“Nou gen rekonesans pou patenè nou yo nan nivo federal la ki rekonèt defi anpil eta gen devan yo akòz 

gwo move tan,” te deklare Delege OTDA Kristin M. Proud. “Nou konnen gen anpil lòt fanmi ki bezwen 

asistans, epi bourad lajan ki bay ayè a pral ede satisfè bezwen sa.” 

 

Fanmi kalifye nan New York ka resevwa yon alokasyon HEAP regilye pou chak sezon, men yo ka kalifye 

tou pou yon alokasyon nan sitiyasyon ijans si gen risk pou kabiran chofaj yo fini oubyen sèvis piblik yo 

koupe. Plis pase 1,3 milyon fanmi deja resevwa asistans HEAP pandan ivè sa. 

 

Nenpòt moun ki pap viv nan New York City epi kap chèche yon alokasyon HEAP regilye, kapab voye yon 

aplikasyon sou entènèt nan myBenefits.ny.gov Sila yo ki bezwen asistans ijan, oubyen ap viv nan Vil New 

York ta dwe kontakte depatman sèvis sosyal zòn yo. Rezidan Vil New York ka ale tou sou 

www.nyc.gov/accessnyc pou jwenn kijan pou yo aplike pou alokasyon. Nouyòkè ka jwenn enfòmasyon 

pou Distri Sèvis Sosyal Konte yo sou http://otda.ny.gov/programs/heap/HEAP-contacts.pdf. 

Pou jwenn plis enfòmasyon sou HEAP, ale sou otda.ny.gov/programs/heap 

 

Senatè Ameriken Charles Schumer te di konsa,” Ak ivè frèt la ki rive sou nou an, èd pou chofaj kay ijan ak 

nesesè sa pa rive twò bonè pou pil ak pakèt granmoun ak fanmi ki gen difikilte nan New York $50.6 

milyon ki bay anmas nan bourad lajan federal nan New York pral pote soulajman pou rezidan ak 

sitwayen senyò kit e blije chwazi ant chofe kay yo oubyen mete manje sou tab yo. Ak nivo rekò fredi kap 

rive nan New York ak nan tout peyi a, mwen kontan anpil otorite federal yo bay bourad lajan sa nan New 

York pou itilizasyon rapid pandan ivè sa.” 

 

 Senatè ameriken Kirsten Gillibrand te di konsa, “Ankenn fanmi New York pa dwe janm soufri ak fredi. 

Men ak tanperati frèt manje zo sa ak kou enèji kap monte yo, fanmi ak granmoun kap goumen nan 

ekonomi difisil sa pa ka peye pou chofe kay yo. Bourad lajan sa se yon sovè pou Nouyòkè ki konte sou li 

pou ka rete nan chalè pandan ivè sa.  

 

Congresswoman Nita Lowery, Demokrat Senyò nan Komisyon Alokasyon Bidjè Chanm lan, te di konsa, 

“Bourad lajan federal sa fè gen mwens posiblite pou Nouyòkè pral blije chwazi ant peye bòdwo chofaj yo 

oubyen achte manje. Ak ekonomi nou an ki toujou ap relve li epi ak pil ak pakèt vwazen kap fè fas ak kou 

chofaj men wotè pandan ivè frèt sa, envestisman federal sa se yon bon nouvèl pou plizyè milye Nouyòkè – 

anpil ladan yo se granmoun, andikape, oubyen ap okipe timoun – ki konte sou asistans sa. Se poutèt sa mwen 

te goumen pou asire pwojè lwa alokasyon bidjè omnibis la ki te vote lotre jou te gen ladann $454 milyon 

anplis nan bourad lajan LIHEAP, epi mwen kontan Eta New York kounye a ap resevwa lajan enpòtan sa yo. 

 

Congressman Eliot Engel, Manm Komisyon Komès ak Enèji Chanm lan, te deklare, “Se yon ivè malouk 

anpil ki kite anpil fanmi san posiblite pou peye bòdwo enèji yo. Nou ta san konsyans pou n kite yo 

goumen alòske nou gen resous pou soulaje pwoblèm lajan yo. Low Income Heating Assistance Program 

(LIHEAP) se yon pwogram esansyèl pou fanmi ki gen difikilte ekonomik epi lajan sa yo ki bay la pral asire 

pwogram lan rete louvri pandan ivè malouk sa ap kontinye.” 

 

Congressman Peter King te di konsa, “Pou anpil Nouyòkè ki toujou ap relve yo apre enpak Sipè Ouragan 

Sandy a, bourad lajan LIHEAP a se yon gwo sovè. Ann di se yon kesyon sekirite ak sante.” 

 

Congressman Paul Tonko te di konsa, “Mwen kontan HHS te bay bourad lajan enpòtan sa pou Nouyòkè pou 

ede konpanse gwo kòb yo peye pou chofe yon kay. Asistans sa pral ede soulaje fado sou fanmi kap travay di 

ak granmoun ki gen depans enpòtan tankou lwaye, gaz, manje, ak swen sante pou yo bay priyorite. Mwen 

mete ak Gouvènè Cuomo pou mande sila yo ki nan nesesite pou yo aplike prese prese pou bourad lajan sa, 

epi mwen remèsye li pou travay li pou maksimize alokasyon pwogram lan. Nan Washington, mwen pral 

kontinye goumen pou bourad lajan LIHEAP nan bidjè a pou ede sila yo ki nan nesesite. 

